
GOUVÈNÈ HOCHUL ANONSE LANSMAN ENSTITI SÈVO SUNY AK YON 
ENVESTISMAN 10 MILYON DOLA POU SIPÒTE EKSELANS SUNY NAN RECHÈCH 

KI SOVE LAVI  
  
Lajan ki soti nan Bidjè Eta 2025-26 ki adopte a pral finanse enfrastrikti rechèch ak 

ekipman pataje nan kanpis SUNY ki kalifye yo  
  
Inisyativ sou plizyè kanpis la pral ogmante kolaborasyon, elaji rechèch SUNY sou 
newosyans, epi etidye sijè tankou vyeyisman sèvo, konjesyon serebral ak sante 

mantal  
  
  

Jodi a, Gouvènè Kathy Hochul anonse yon envestisman 10 milyon dola pou lanse 
Enstiti Sèvo SUNY (SUNY Brain Institute); yon inisyativ sou plizyè kanpis ki santre sou 
elajisman rechèch avanse SUNY nan domèn newosyans. Enstiti Sèvo SUNY an ap 
finanse ekipman pataje ak enfrastrikti rechèch nan enstitisyon SUNY ki gen gwo 
kapasite nan domèn enpòtan sa a, tankou kat Sant Inivèsite SUNY yo, ansanm ak State 
University of New York Upstate Medical University, State University of New York 
Downstate Health Sciences University, ak lòt kanpis ki espesyalize nan rechèch.  
  

"Kanpis SUNY yo ap ouvri wout la nan rechèch inovatè ki sove lavi epi amelyore kalite 
lavi pou plizyè milyon Nouyòkè ak pèp toupatou sou planèt la," Gouvènè Hochul te 
deklare. "Enstiti Sèvo SUNY an pral sèvi ak tout fòs sistèm edikasyon siperyè piblik nou 
an atravè eta a pou ogmante kapasite chèchè nou yo nan fè nouvo dekouvèt ak 
devlope tretman ki sove lavi. Sa a se yon envestisman entelijan ak estratejik nan 
rechèch sou newosyans ki pral amelyore lavi moun."  
  

Envestisman 10 milyon dola sa a posib gras ak sipò kapital SUNY te resevwa nan bidjè 
eta 2025-26 ki adopte a. Nouvo Enstiti Sèvo SUNY an pral ankouraje rechèch 
kolaboratif sou newosyans ant plis pase 600 pwofesè chèchè nan newosyans ki aktif 
nan SUNY pou etidye sijè tankou veyisman sèvo, konjesyon serebral, sante mantal, 
maladi newodejeneratif ak newoteknoloji.  

  

Chanselye State University of New York, John B. King Jr., te deklare, "Rechèch 
inovatè sou newosyans ap fèt nan kanpis SUNY atravè tout eta a, e gras ak sipò san 
rete Gouvènè Hochul, SUNY ak Nouyòk pral kontinye kanpe nan premye liy rechèch sa 
a, an pati atravè Enstiti Sèvo SUNY an. Mèsi Gouvènè Hochul ak Lejislati Eta a pou 



angajman san pran souf yo nan finanse rechèch nan SUNY, epi pou devouman yo pou 
ekselans akademik."  

  
Konsèy Administrasyon State University of New York te deklare, "Gras ak 
Gouvènè Hochul ak sipò konplè li pou inisyativ rechèch SUNY yo, nou pral kapab 
kontinye ak ogmante envestisman nan efò nou pou amelyore epi sove lavi moun. 
Lansman Enstiti Sèvo SUNY an pral ede fè SUNY vin yon lidè nan rechèch sou 
newosyans, epi rechèch enpòtan yo ki fèt la a ap gen yon gwo enpak sou sante ak 
byennèt limanite nan lavni."  
  
Lajan yo pral distribye apre yo fin mande pwopozisyon nan men kanpis SUNY ki kalifye 
pou ekipman pataje ak enfrastrikti rechèch. Rechèch sou newosyans ki deja egziste 
nan SUNY enkli pwojè sou:  

  
• Pwogresyon maladi Alzheimer bonè, ak efè rit sikadyen sou aprantisaj ak 

memwa nan State University of New York nan Albany.  
• Yon etid nan State University of New York nan Binghamton k ap eksplore kijan 

prensip jeni elektrik ka itilize pou pi byen konprann maladi newolojik tankou 
Maladi Parkinson ak demans kò Lewy.  

• Travay sou devlopman yon vaksen kont Alzheimer nan State University of New 
York nan Buffalo ki itilize iminoterapi pou vize sit kle nan de pwoteyin prensipal 
maladi a, pou antrene sistèm iminitè a pou rekonèt epi atake pwoteyin yo yon 
fason ki pi laj.  

• Yon etid nan State University of New York nan Stony Brook ki pibliye nan Nature 
Communications Medicine ki montre teknoloji ki ta ka itilize pou trete blesi nan 
sèvo ke twomatis lakoz.  

• Rechèch nan State University of New York Upstate Medical sou restorasyon 
vizyon ak idantifikasyon remèd pou kondisyon ki lakòz degradasyon ak pèt 
vizyon.  

• Yon etid nan State University of New York Downstate Health Sciences University 
ki montre kijan kapasite rezilyans kont estrès pandan adolesans ka amelyore 
sante mantal nan faz adilt.  

  
Sènatè Eta, Toby Ann Stavisky, te deklare, "Mwen kontan wè Nouyòk ap envesti nan 
pwochen jenerasyon dekouvèt atravè Enstiti Sèvo SUNY an. Inisyativ sa a rasanble pi 
bon fòs rechèch SUNY yo—soti nan devlopman tretman Alzheimer ak restorasyon 
vizyon rive nan konpreyansyon kapasite rezilyans kont estrès ak sante mantal. Avèk 
plis pase 600 chèchè nan newosyans atravè sistèm nan, SUNY gen yon pozisyon inik 
pou transfòme inovasyon syantifik an gerizon reyèl. Envestisman sa a konfime ankò ke 
lè nou sipòte inivèsite piblik nou yo, nou ranfòse tou alafwa pwomès syans lan ak sante 
kominote nou yo."  
  
Prezantasyon State University of New York  

State University of New York se pi gwo sistèm konplè edikasyon siperyè nan Etazini, 
epi plis pase 95 pousan nan tout Nouyòkè yo ap viv nan yon distans 48 km (30 mil) de 
nenpòt nan 64 fakilte oswa inivèsite SUNY yo. Nan tout sistèm nan, SUNY gen kat sant 

sante akademik, senk lopital, kat lekòl medikal, de lekòl dantè, yon lekòl dwa, pi ansyen 
lekòl maritim nan peyi a, sèl kolèj optometri eta a, epi li jere yon Laboratwa Nasyonal 
Depatman Enèji Etazini. An total, SUNY sèvi anviwon 1.4 milyon etidyan nan tout pòtfèy 
kou ak pwogram kredi epi ki pa mande kredi, edikasyon kontinyèl ak pwogram 
sansibilizasyon kominotè yo. SUNY an siveye prèske yon ka nan rechèch akademik 
nan Nouyòk. Depans pou rechèch nan tout sistèm nan te prèske 1.16 milya dola nan 
ane fiskal 2024 an, ki genyen ladan yo gwo kontribisyon etidyan ak fakilte yo. Genyen 
plis pase twa milyon ansyen etidyan SUNY nan monn lan epi youn sou chak twa 
Nouyòkè ki genyen yon diplòm inivèsitè se yon ansyen etidyan SUNY. Pou jwenn plis 
enfòmasyon sou fason SUNY kreye opòtinite, vizite www.suny.edu.  
  

###  

